
ՀԻՄՆԱՎՈՐՈՒՄ
«ԳՅՈՒՂԱՏՆՏԵՍԱԿԱՆ ՏԵԽՆԻԿԱՅԻ ՇԱՀԱԳՈՐԾՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Անհրաժեշտությունը –  «Գյուղատնտեսական տեխնիկայի շահագործման մասին» Հայաս​տանի Հանրապետության օրենքում փոփոխություններ կատարելու մասին» ՀՀ օրենքի նախա​գծի մշակումը պայմանավորված է հանրապետության տարածքում գյուղատնտեսական տեխ​նիկայի պարտադիր տեխնիկական զննություն անցկացնելու վերաբերյալ օրենքով սահմանված դրույթի պահանջի վերացմամբ: 

Օրենքում փոփոխություններ կատարելու նպատակն է - Հնարա​վորություն ընձեռել գյուղացուն զերծ մնալու գյուղատնտեսական տեխնիկայի պարտադիր տեխնիկական զննության գործընթացի համար լրացուցիչ ֆինան​սական միջոցների վատնումից և ժամանակատար այլ աշխատանքների իրականացումից:

Ընթացիկ իրավիճակը և խնդիրները - Ներկայումս գյուղատնտեսական տեխնիկայի պետական տեսչությունը գյուղա​տնտե​սական տեխնիկայի տեխնիկական զննությունն իրակա​նացնում է ղեկա​վարվելով «Գյուղատնտեսական տեխնիկայի շահագործման մասին» Հայաս​տանի Հանրա​պետության օրենքի դրույթներով, որում հստակ սահմանված չեն գյու​ղա​տնտեսական տեխնիկայի տեխնիկական զննման չափա​նիշները, ստուգման համար կիրառվող մեթոդները, ստանդարտները, ինչպես նաև տեխնիկական զննում անցկացնելու համար սեփականատիրոջ կողմից ներկայացվող փաստաթղթերի ցանկը: Տեխնիկական զննությունը պետական տեսուչների կողմից իրականացվում է դաշտային պայմաններում (շահագործման վայրում), որի հետևանքով հնարավոր չէ այն լիարժեք կատարել: Գործընթացի իրականացումը հաճախ խոչընդոտում է գյուղատնտեսական մեքենայացված աշխատանքների կատարմանը:

Տվյալ բնագավառում իրականացվող քաղաքականությունը – Օրենքի նախագծի ընդունման դեպքում բնագավառում ներկայումս տարվող քաղաքականության փոփոխություն չի ակնկալվում:

Կարգավորման նպատակը և բնույթը – Օրենքի նախագծի ընդունման դեպ​քում կվե​րացվի յուրաքանչյուր տարի գյուղատնտեսական տեխնիկայի պարտադիր տեխնիկական զննություն անցկացնելու օրենքով սահմանված պահանջը:

Նախագծի մշակման գործընթացում ներգրավված ինստիտուտները և անձինք – Օրենքի նախագիծը մշակվել է Հայաստանի Հանրա​պետության գյուղատնտեսության նախա​րարության աշխատակազմի կողմից` հիմք ընդունելով Հայաստանի Հանրապետության կառա​վարության դիրքորոշումը: 

Ակնկալվող արդյունքը – Նշված օրենքի ընդունման դեպքում կվերացվի գյուղատնտե​սական տեխնիկայի պարտադիր տեխնիկական զննություն անցկացնելու օրենքով սահմանված պահանջը` հնա​րավորություն ընձեռելով գյուղացուն զերծ մնալու տվյալ գործընթացի համար լրացուցիչ ֆինան​սական միջոցների վատնումից և ժամանակատար այլ աշխատանքների իրակա​նացու​մից: 

